
Dyddiad cyhoeddi: 25 Ebrill 2023

Cais Rhyddid Gwybodaeth 51/23 (Ymateb Rhannol)
 
Rydyn ni’n ysgrifennu atoch i ymateb i'r Cais Rhyddid Gwybodaeth a wnaethoch. Mae eich cais wedi cael ei ystyried yn unol â gofynion y Ddeddf Rhyddid Gwybodaeth a’n Polisi Rheoli Data a Gwybodaeth.
 
Fe wnaethoch chi ofyn am yr wybodaeth ganlynol: 

C1. Manylion y bwriad i storio trenau 756 ac fel y trafodwyd yng nghofnodion y bwrdd 14/10/22, adran 10 ac unrhyw ddiweddariadau pellach
C2. Manylion yr addasiadau arfaethedig i’r Class 231 i’w gwneud yn drenau hybrid fel y trafodwyd yng nghofnodion y bwrdd 9/12/22, adran 13 ac unrhyw ddiweddariadau pellach
C3. Manylion am y Platfform newydd (gan gynnwys hyd platfformau newydd a phresennol y gellir eu defnyddio) a chynllun Trac Penarth.  Mae’r cwestiwn hwn mewn ymateb i dudalen 12 dogfen Adolygiad Capasiti Rhymni Tachwedd 2022 lle mae’n datgan “bydd trên 6 cherbyd ym Mhenarth yn blocio’r pwyntiau ar y ddolen/ddim yn ffitio yn y platfform” ond nododd cais Rhyddid Gwybodaeth blaenorol y gellid darparu ar gyfer 2 drên 756 ee 6 cerbyd ym Mhenarth.
C4. Manylion y cynlluniau ar gyfer Gorsaf Ynys y Barri gan gynnwys yr adeilad a phlatfformau ychwanegol.  Mae’r cwestiwn hwn yn ymwneud ag adeilad a phlatfformau Gorsaf Ynys y Barri sydd bellach yn eiddo i TrC ond nad yw’n cael ei ddefnyddio gan y cyhoedd, gan gynnwys hanner y platfform gweithredol sy’n lleihau’r lled a’r cysgod sydd ar gael ar Blatfform 1.
C5. Manylion ynghylch sut bydd y llinell newydd o orsaf Caerdydd Canolog i linell y Bae yn mynd o dan linell bresennol y bae yn ogystal â’r diagramau trawstoriadol fel y dangosir yn y diagram a anfonwyd ar 10 Mawrth.
YMATEB

Cwestiwn 1

Mae TrC wedi nodi y bydd cyfnod o amser rhwng darparu’r trenau gan Stadler o’r unedau tri-modd Class 756 a’u mynediad i’r gwasanaeth. Mae hyn oherwydd oedi yn y rhaglen uwchraddio seilwaith ac ni ellir gweithredu’r unedau hyn heb linellau uwchben. 
Roedd hwn yn un o’r rhesymau y tu ôl i brynu’r safle yn y Barri a bydd yn cael ei ddefnyddio i storio rhai o’r unedau, gyda’r gweddill yn Nepo Treganna, lle byddant yn mynd trwy broses cynnal a chadw ac archwiliadau rheolaidd tra byddant yn cael eu storio. 
Rhagwelir y bydd y gwaith o storio’r cerbydau’n para o nawr tan C1 2025

Cwestiwn 2

Mae TrC wedi ymrwymo i ‘Contract Gwaith Hybrid’ Class 231 Stadler, sy’n rhoi’r opsiwn i TrC weithredu’r Rhaglen Trawsnewid Hybrid gysylltiedig. Byddai’r rhaglen yn golygu trawsnewid 11 trên Class 231 Stadler Flirt o drenau diesel yn unig i drenau dau-fodd (trosglwyddiad pantograff) ac mae’n bodloni rhan o delerau'r Cytundeb Partneriaeth Strategol (SPA) gyda Stadler a’r perchnogion. Nid yw’r amserlen ar gyfer y rhaglen wedi’i phennu eto. 

Cwestiwn 3

[bookmark: _GoBack]Mae’r dyluniad yn cyflwyno dolen basio ar Gangen Penarth, gan droi Penarth yn derfynfa dau blatfform gan greu’r opsiwn ar gyfer clustogfa adfer perfformiad drwy gyrraedd gwasanaethau sy’n ffurfio’r gwasanaeth nesaf ond un sy’n gadael. Mae diagramau gweithredu drafft yn gofyn am unedau FLIRT tri cherbyd sydd â chyfanswm o 65m. Fodd bynnag, gellid cyflwyno opsiwn FLIRT pedwar cerbyd 80m o hyd o bryd i’w gilydd.
· Bydd y Platfform Newydd yn cael ei adeiladu’n gwbl weithredol ar hyd o 85m
· Mae’r Platfform Presennol yn 136m o’r Atodiad Adrannol. Network Rail sy’n berchen ar yr ased ac yn ei gynnal a’i gadw, felly bydd angen i Network Rail gadarnhau a yw wedi cadw’r hyd a nodir.
· Mae marcwyr i stopio cerbydau ar y platfformau i reoli cyfnewidfeydd teithwyr a rhyngwynebau seilwaith rheilffyrdd.

Cwestiwn 4

Roedd hen adeilad gorsaf ar Ynys y Barri yn rhan o'r cytundeb i brynu safle Barry Sidings gan Gyngor Bro Morgannwg ond nid yw’n rhan o’r rheilffordd weithredol ac mae’n cael ei ddefnyddio gan Amgueddfa Ryfel y Barri ar hyn o bryd. Mae TrC wrthi’n ystyried strategaeth fasnachol tymor hirach ar gyfer y safle cyfan.

Cwestiwn 5

Er bod y cynllun hwn yn mynd rhagddo ar gam amlinellol, ni fu unrhyw ddatblygiadau dylunio pellach, felly ni ellir rhannu dim manylion pellach sy’n newid yr wybodaeth a anfonwyd ar 10 Mawrth. 


Gobeithio y bydd yr wybodaeth hon yn ddefnyddiol i chi. 

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon â chanlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Swydd Gaer, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

